
Ríkissaksóknara hefur borist til umsagnar, með rafpósti atvinnuveganefndar, dags. 24. janúar 
sl., frumvarp til laga um búfjárhald (heildarlög), 282. mál.

Um 1 .-  10. gr.
Engar athugasemdir.

Um 11. gr.
Ákvæði 1. mgr. er mjög óskýrt um það á hvaða lagagrundvelli lögreglustjóra er ætlað að hlutast 

til um dómsúrskurð. Telja má hæpið að heimildum laga nr. 88/2008, um meðferð sakamála, um Ieit 
(X. kafli), verði beitt í þágu stjórnsýslueftirlits nema að fyrir því liggi skýr lagaheimild. Þess háttar 
heimildir eru fyrst og fremst ætlaðar í þágu rannsóknar sakamáls enda liggi fyrir rökstuddur grunur 
um meint brot og rannsóknaraðgerð er talin nauðsynleg. Eðlilegra er að orða ákvæðið á þá leið að 
umráðamanni búljár sé skylt að viðlagðri refsiábyrgð að veita eftirlitsmanni Matvælastofnunar aðgang 
að gripahúsum og/eða beitilöndum og að eftirlitsmaður tilkynni það til lögreglu ef störf hans eru 
tálmuð með þeim hætti sem greinir í ákvæðinu. Lögregla leggur þá sjálfstætt mat á það hvort ástæða 
er til að hefja rannsókn sakamáls og hvaða rannsóknarheimildum verði beitt í því skyni. Til hliðsjónar 
má benda á svipaða útfærslu varðandi umferðareftirlit Vegagerðarinnar (5. mgr. 68. gr. umferðarlaga 
nr. 50/1987, sbr. 12. gr. laga nr. 66/2006).

Engar athugasemdir eru gerðar við 2. mgr.

Um 13. gr.
Ákvæðið er almennt orðað og það tilgreinir ekki nákvæmlega hvaða háttsemi er refsiverð né 

heldur er tilgreind með skýrum hætti meginafmörkun sem ætlast er til að gildi um skilgreiningu á 
refsiverðri háttsemi sem kann að vcra kveðið nánar á um í stjómvaldsfyrirmælum. Þá vantar að 
skilgreina saknæmisskilyrði (ásetningur og gáleysi) og ekki er kveðið á um hvort tilraun og hlutdeild 
að brotum skuli vera refsiverð. Efni frumvarpsgreinarinnar kann þar með að vera í nokkurri andstöðu 
við ríkjandi sjónarmið í refsirétti um lögbundnar refsiheimildir og skýrleika refsiheimilda. Það leiðir 
af 1. mgr. 69. gr. stjómarskrárinnar, sbr. 7. gr. laga nr. 97/1995, að refsiheimildir þurfa að vera 
lögbundnar og skýrar. í fræðilegri umíjöllun á sviði refsiréttar um lögbundnar refsiheimildir hefur 
komið fram að stjórnarskrárákvæðið geri áskilnað um að löggjafinn verði í settum lögum að minnsta 
kosti að taka mcð ótvíræðum hætti afstöðu til meginafmörkunar á þcirri háttsemi sem varðað getur 
refsingu, enda þótt löggjafinn geti við ákveðnar aðstæður gert ráð iyrir því að nánari útfærsla á 
efnislýsingu settra laga komi fram í stjómvaldsfyrirmælum. Þá er talið að það leiði af sama 
stjómarskrárákvæði að refsiheimilidir þurfa að vera skýrar og aðgengilcgar og byggir það fyrst og 
fremst á sjónarmiði um réttaröryggi borgaranna. Sjá nánar Róbert R. Spanó, Stjómarskráin, 
Mannrcttindasáttmáli Evrópu og meginreglur refsiréttar, Bókaútgáfan Codex, 2012, einkum kaflar 
16.3 og 26.4.

í kafla 3.4 í handbók um undirbúning og frágang lagafrumvarpa (Forsætisráðuneytið, Dóms- 
og kirkjumálaráðuncytið og skrifstofa Alþingis, nóvember 2007, bls. 42 - 43) er m.a. mælt með því 
að farið sé í gegnum ákvæði frumvarps og metið hvort og þá hvaða viðurlögum beri að beita vegna 
einstakra brota. Þá er sérstaklega tekið fram að forðast beri að orða refsiheimildir almennt. Ljóst er að

framsetning 13. gr. frumvarpsins er í andstöðu við framangreindar leiðbeiningar. Akvæði frum- 
varpsins er orðað með almennum hætti í stað þess að tilgreina nákvæmlega hvaða ákvæði frum- 
varpsins ætlast er til að varði refsingu. Vandséð er að nauðsynlegt sé að öll ákvæði frumvarpsins varði 
refsingu, t.d. ákvæði scm lúta að Matvælastofnun og sveitarfélögum. Refsiákvæðið hlýtur fyrst og 
fremst að eiga að beinast að þeim sem ætlast cr til að sæti cftirliti stjómvalda samkvæmt frumvarpinu. 
A f þeim ástæðum er æskilegt að orðalagi 13. gr. frumvarpsins verði breytt og tilgreint verði með 
skýrum hætti hvaða háttsemi varði refsingu. Um fyrirmynd slíks ákvæðisins vísast t.d. til 50. gr. Iaga 
nr. 61/2006, um lax og silungsveiði (sjá bls. 43 í fyrrgreindri handbók). Þá kemur einnig fram í kafla 
3.4.5 (bls. 44) í téðri handbók að nauðsynlegt sé að tilgreina saknæmisskilyrði og er nefnt dæmi um 
útfærslu í því sambandi.

Um 14. gr.
Breyta þarf fyrirhugaðri dagsetningu á gildistöku frumvarpsins.

